
Дневни билтени

 На 15.12.2022 во 16.45 часот во с.Лојане, Општина Липково, на локалниот пат кон
с.Миратовац, Република Србија, полициски службеници од Оперативен тим потраги при
СВР Скопје го лишиле од слобода И.В.(43) од с.Брвеница, тетовско. Тој бил осуден на
казна затвор од шест години и шест месеци за сторени кривични дела „разбојништво“ по
член 237 и „неовластено изработување, држење, посредување и тргување со оружје или
распрскувачки материи“ по член 396 од Кривичниот законик, а бил баран по централна
потерница врз основа на наредба од Казнено-поправната установа Затвор Идризово за
доиздржување пет години и пет месеци од казната. Лице било спроведено во казнено-
поправната установа за доиздржување на казната.

Полициски службеници на СВР Тетово, вчеравечер (15.12.2022) околу 22.30 часот ги
лишиле од слобода Д.С.(32) од тетовско Јанчиште и З.С.(38) од тетовско Подбреѓе,
поради сомнение дека сториле кривично дело „приредување игри на среќа без лиценца,
односно дозвола од надлежен орган“, казниво по член 156 од Законот за игри на среќа и
забавни игри. Во акциска контрола реализирана вчера во два ВЛТ клубови во тетовско
Раотинце и с.Јанчиште, спроведена во содејство со Управата за јавни приходи, откриена
е нелегална веб платформа со листа од 370 корисници. Двете лица се сомничат дека на
оваа платформа креирале кориснички имиња и им ставале кредит за обложување, а
корисниците за добиените кредити им плаќале во готовина. При контролата, од двете
лица биле одземени предмети поврзани со делото. Инаку, во акциската контрола во
Раотинце и Јанчиште биле затекнати и три малолетни лица во просториите за игри на
среќа, од кои едно како вработен. Д.С. и З.С. се задржани во Полициската станица
Тетово и по целосно документирање на случајот ќе им бидат изготвени соодветни
поднесоци.

На 15.12.2022, полициски службеници од ОВР Кавадарци ги лишиле од слобода М.К.(37)
и З.Ј.(34) од Кавадарци. М.К. се сомничи дека ноќта помеѓу 13.12.2022 и 14.12.2022
извршил тешка кражба во продажен објект во Кавадарци, при што одзел повеќе
предмети, кои потоа ги продал на З.Ј.. Исто така, на 15.12.2022 М.К. се обидел да
изврши кражба во ветеринарна амбуланта во Кавадарци. Лицата биле задржани во
полициска станица, а дел од одземените предметите биле пронајдени и вратени на
сопственикот. По целосно документирање на случаите, ќе следи соодветна пријава.

На 15.12.2022 околу 09.45 часот на улица „Илинденска“ во Тетово, полициски
службеници на СВР Тетово ги лишиле од слобода А.А.(31) од Тетово и Б.А.(32) од
тетовска Мала Речица, затоа што кај нив била пронајдена и одземена марихуана.
Двајцата се задржани во Полициската станица Тетово и против нив ќе следуваат
соодветни поднесоци.

На 15.12.2022 на ул.„Никола Тесла“ во Битола, полициски службеници од
Криминалистичка полиција при СВР Битола и Полициската станица Битола го лишиле од
слобода Б.С.(21) од Битола, затоа што кај него била пронајдена и одземена марихуана.
По документирање на случајот ќе ледува соодветна пријава.

На 15.12.2022 во 13.45 часот на подрачјето на Гази Баба, полициски службеници од
Единицата за интервентна полиција при СВР Скопје ги лишиле од слобода Г.Т.(31) и
Ф.С.(20), двајцата од Скопје, затоа што кај нив била пронајдена и одземена марихуана.
По документирање на случајот против нив ќе биде поднесена соодветна пријава.

На 16.12.2022 во 02.00 часот на подрачјето на Аеродром, полициски службеници од
Единицата за интервентна полиција при СВР Скопје ги лишиле од слобода И.З.(40) и И.Ѓ.
(41), двајцата од Скопје, затоа што кај нив била пронајдена и одземена бела прашкаста
материја. По документирање на случајот против нив ќе биде поднесена соодветна
пријава.

На 16.12.2022 во 02.00 часот на подрачјето на Кисела Вода, полициски службеници од
Единицата за интервентна полиција при СВР Скопје го лишиле од слобода Д.А.(28) од
Скопје, затоа што кај него биле пронајдени и одземени бела прашкаста и бела грутчеста
материја. По документирање на случајот против него ќе биде поднесена соодветна
пријава.

На 16.12.2022 во 02.00 часот на подрачјето на Карпош, полициски службеници од
Единицата за интервентна полиција при СВР Скопје го лишиле од слобода Т.Ј.(30) од
Скопје, затоа што кај него биле пронајдени и одземени марихуана и дробилка. По
документирање на случајот против него ќе биде поднесена соодветна пријава.

На 15.12.2022 во 23.00 часот на подрачјето на Гази Баба, полициски службеници од
Единицата за интервентна полиција при СВР Скопје го лишиле од слобода Р.К.(22) од
Скопје, затоа што кај него била пронајдена марихуана. По документирање на случајот
против него ќе биде поднесена соодветна пријава.

На 15.12.2022 во 12.00 часот на ул.„Димитар Илиевски Мурато“ во Битола, полициски
службеници од Полициската станица Битола го лишиле од слобода Џ.Р.(33) од Битола,
затоа што кај него биле пронајдени и одземени петарди и други пиротехнички средства.
По целосно документирање на случајот, против него ќе биде поднесена соодветна
пријава.

На 15.12.2022 во Полициската станица Центар бил извршен службен разговор со М.С.
(24) од Скопје. Тој се сомничи дека во обложувалница на ул.„Народен фронт“, каде што
е вработен, се послужил со пари кои што му биле доверени и му ги дал на лицето З.К. од
Скопје. Во разговорот тој го признал делото и дека во повеќе наврати му дал вкупно
650.000 денари да ги користи за игра на апаратите во обложувалницата. За случајот бил
известен Јавен обвинител и по негово целосно документирање против него ќе биде
поднесена соодветна пријава.

На 15.12.2022, полициски службеници од Полициската станица Берово извршиле
контрола во домот на Љ.П.(58) од Берово, при што пронашле и одзеле еден ловечки
карабин „Црвена застава“ калибар 8х57, седум парчиња муниција калибар 8х57 и една
чаура 8х57, кои без дозвола ги држел во својот дом. По преземени мерки било утврдено
дека во текот на денот тој испукал еден куршум во собата во која живее. За случајот
бил запознаен Јавен обвинител и по негово целосно документирање, против него ќе
биде поднесена соодветна пријава.

Во текот на вчерашниот ден (15.12.2022) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 286 возачи. Од нив седум возила се движеле со брзина над 50
километри на час повеќе од дозволеното, а три возила се движеле со дури над 70
километри на час повеќе од дозволената брзина. Притоа 148 возила ја пречекориле
брзината во населено место, а 138 надвор од населено место.

На 15.12.2022 во времето од 14.00 до 18.00 часот на територијата на СВР Битола
спроведена e засилена акциска контрола за санкционирање на возачи кои управуваaт
возило со брзина поголема од пропишаната, при што санкционирани се 136 возачи. Од
нив 82 возачи ја пречекориле брзината во населено место, а 54 надвор од населено
место. На сите прекршители изготвени им се соодветни поднесоци.

Министерството за внатрешни работи во текот на вчерашниот ден (15.12.2022)
продолжи со контролите во областа на сообраќајот. На територија на град Скопје
изречени се вкупно 118 мерки, меѓу кои за возење повеќе од дозволената брзина 17
санкции, осум мерки за возење без возачка дозвола, пет санкции за непрописно
престројување на возила. Изречени се пет мерки за користење мобилен телефон при
возење, четири санкции за некористење сигурносен појас, три мерки за минување на
затворен сигнал (црвено светло)...

СВР Штип во текот на вчерашниот ден (15.12.2022) продолжи со засилените акциски
контроли во областа на сообраќајот. На подрачјето на СВР Штип изречени се вкупно 53
мерки, меѓу кои за возење повеќе од дозволената брзина 5 санкции, 1 за
нерегистрирано возило, 8 за управување возило без возачка дозвола, 1 возач почетник,
2 за управување возило под дејство на алкохол, 2 за некористење сигурносен појас, 1
прекршок сторен од пешак и 33 за непрописно паркирање, од кои 21 на подрачјето на
Свети Николе, при спроведена акциска контрола во периодот од 08.00 до 14.00 часот.

На 15.12.2022 во 17.00 часот во Полициската станица Кичево било пријавено дека на
магистралниот пат Охрид-Кичево, на превој Пресека, патничко возило „фолксваген
поло“ со скопски регистарски ознаки, управувано од В.С.(69) од Скопје, излетало
надвор од коловозот. Во несреќата со тешки телесни повреди се здобил сопатник во
возилото А.Г.(55), а со телесни повреди се здобила сопатничката М.Ѓ.К.(50), двајцата од
Скопје, констатирани во Медицинскиот центар во Кичево. Извршен бил увид од увидна
екипа од Полициската станица Кичево.

На 15.12.2022 во 11.45 часот во Полициската станица Центар, Г.Т.(21) од Кавадарци
пријавила дека во кругот на Комплексот клиники „Мајка Тереза“ била касната од куче
скитник.

На 15.12.2022 во 15.15 часот во Полициската станица Центар, Е.М.(19) од
с.Вранештица, кичевско, пријавила дека во кругот на Комплексот клиники „Мајка
Тереза“ била касната од куче скитник.

На 15.12.2022 во 20.15 часот во Полициската станица Аеродром, Х.И.(39) од с.Октиси,
струшко, пријавил дека на ул.„Васко Карангелески“ бил каснат од куче скитник.

На 16.12.2022 полициски службеници од Одделот за криминалистичка полиција, Сектор
за општ и насилен криминал, Сектор за меѓународна полициска соработка – Одделение
за потраги и Единица за интервентна полиција при СВР Скопје во угостителски објект на
подрачјето на Карпош во Скопје го лиши од слобода С.П.(51) од Р.Србија. За него била
распишана меѓународна потерница со која се барал за издржување на затворска казна
во Србија во времетраење од 3 години. Лицето ќе биде предадено за понатамошна
постапка.

На 15.12.2022 во Штип, полициски службеници од СВР Штип ги лишиле од слобода Т.З.
(44), М.Д.(19) и А.Ј.(22), сите од Штип. При претрес во домот на Т.З., извршен со судска
наредба, во кој биле затекнати М.Д. и А.Ј., биле пронајдени и одземени марихуана, бела
грутчеста материја, две дигитални ваги, пари и предмети кои потекнуваат од извршени
кривични дела „кражба“ и „тешка кражба“. Лицата биле задржани во полициска станица
и по целосно документирање на случаите против нив ќе бидат поднесени соодветни
пријави.

На 15.12.2022 во Кичево, полициски службеници од ОВР Кичево го лишиле од слобода
А.Л.(28) од Кичево. При претрес во неговиот дом, извршен со судска наредба,
полициските службеници пронашле и одзеле бела прашкаста материја. При претресот,
А.Л. се однесувал агресивно кон полициските службеници. Тој бил задржан во
полициска станица и по целосно документирање на случајот, против него ќе бидат
поднесени соодветни пријави.

На 14.12.2022 на Граничен премин Делчево, полициски службеници, во содејство со
царински службеници, извршиле преглед во товарно возило „ман“ - цистерна со штипски
регистарски ознаки, управувано од М.М.(52) од Штип. При прегледот, во сандак на
цистерната во кој се наоѓаат места за полнење и празнење на цистерната и во кабината,
биле пронајдени и одземени повеќе парчиња пиротехнички средства и туба со нафта. За
настанот бил известен Јавен обвинител и по целосно документирање на случајот против
лицето ќе биде поднесена соодветна пријава.

На 15.12.2022 во 17.40 на крстосница од бул.„Кузман Јосифоски Питу“ со бул.„Крсте
Петков Мисирков“, полициски службеници од Полициската станица Центар го лишиле од
слобода А.Р.(23) од Скопје затоа што агресивно се однесувал и се заканувал на
полициски службеници кои вршеле службени дејствија. По целосно документирање на
случајот против лицето ќе следува соодветен поднесок.

Нa 16.12.2022 околу 01.25 во угостителски објект на бул.„К.Ј.Питу“ полициски
службеници ги лишиле од слобода М.С.(40) и А.П.(45), двајцата од Скопје. Непосредно
пред тоа, по претходно недоразбирање со менаџерите на објектот, сакале да фрлат
рачна бомба кон нив во објектот. Лицата се приведени во полициска станица, а
неексплодираната бомба е обезбедена и подигната од Единицата за антитероризам.
Нема повредени лица или било какви оштетувања. По документирање на случајот ќе
биде поднесен соодветен поднесок.

На 15.12.2022 околу 16.10 часот во Полициската станица Гази Баба, С.Ј.(62) од Скопје
пријавила дека на ул.„16. Македонска бригада“ била касната од куче скитник.

На 14.12.2022 во 10.20 часот во Полициската станица Бит Пазар, А.И.(41) од Скопје
пријавил дека на 11.12.2022 околу 16.40 часот во близина на автобуска постојка на
подрачје на Бит Пазар - Скопје неговиот малолетен син бил физички нападнат со тврд
предмет од Ј.А.. Се преземаат мерки за расчистување на случајот.

На 15.12.2022 во 19.45 часот во Полициската станица Карпош, К.М.(23) од Скопје
пријавил дека во 19.15 часот на своето работно место во фризерско студио на
подрачјето на Карпош - Скопје бил физички нападнат од едно лице. Се преземаат мерки
за расчистување на случајот.

На 15.12.2022 во 16.55 часот во Полициската станица Гази Баба, Р.Ј.(22) од с.Синѓелиќ,
скопско, пријавила дека на бул.„Александар Македонски“ била касната од куче скитник.

На 15.12.2022 во 23.15 часот во Полициската станица Карпош Ѓ.И.(25) од Скопје
пријавил дека на 14.12.2022 околу 05.30 часот во казино на подрачјето на Карпош –
Скопје, каде работи како обезбедување, бил физички нападнат од едно лице. Се
преземаат мерки за расчистување на случајот.

На 15.12.2022 во 19.00 часот во Полициското одделение Петровец, М.П.(56) од Скопје
пријавил дека околу 13.10 часот во с.Ржаничино, скопско, на регионалниот пат бил
физички нападнат од две лица. Се преземаат мерки за расчистување на случајот.

На 15.12.2022 во 19.30 часот во Полициската станица Гази Баба, Е.М.(48) од Скопје
пријавила дека на ул.„Благоја Стефковски“ нејзината малолетна ќерка била касната од
куче скитник.

На 15.12.2022 околу 20.15 часот во Полициското одделение Шуто Оризари, С.И.(56) од
Скопје пријавила дека во семејниот дом на подрачјето на Шуто Оризари, нејзиниот
сопруг Ф.И.(62) од Скопје, по претходна расправија, бил физички нападнат од Н.А. и
уште неколку лица. Се преземаат мерки за расчистување на случајот.

На 15.12.2022 во СВР Скопје било пријавено дека на паркинг простор на ул.„Хаџи Јован
Шишков“ бил пронајден починат З.Ѓ.(67) од Скопје, за кого претходно било пријавен
дека се оддалечил од домот. По наредба на Јавен обвинител, телото на починатиот било
предадено за обдукција. Се преземаат мерки за расчистување на случајот.

На 15.12.2022 во СВР Скопје било пријавено дека околу 17.15 часот на крстосница од
бул.„Гоце Делчев“ и ул.„Беласица“, патничко возило „хонда“ со скопски регистарски
ознаки, управувано од Д.А., удрило во полициски службеник кој извршувал службени
дејствија. Во незгодата со повреди се здобил полицискиот службеник, констатирани во
Градска општа болница „Наум Охридски“. Увид на местото бил извршен од екипа од СВР
Скопје.

На 15.12.2022 во 16.30 часот во полициска станица во Велес, Љ.Д.(65) од Велес
пријавил дека на ул.„11 Октомври“ бил каснат од куче скитник.

СВР Тетово поднесе кривична пријава против Т.М.(39) од село Брвеница, тетовско,
поради постоење основи на сомнение за сторени кривични дела „телесна повреда при
семејно насилство“, „загрозување на сигурноста при семејно насилство“ и
„неизвршување на судска одлука“. На 29.11.2022, и покрај изречената забрана за
приближување до неговата сопруга и нивната ќерка, пријавениот се заканувал и
физички ја нападнал неговата сопруга.

На 16.12..2022, А.А.(38) од Кичево во полициска станица пријавил дека на улицата
„Мара Угринова Гина“ во Кичево бил каснат од куче скитник.

Надворешната канцеларија за криминалистички работи Кочани поднесе кривична
пријава против Џ.Б.(33), М.М.(30), И.З.К.(27), А.А.(27) и Џ.Ц.(29), сите од Кочани,
поради постоење основи на сомнение за сторени кривични дела „насилство“ и
„спречување службено лице во вршење на службено дејствие“. На 05.11.2022,
пријавените физички ги нападнале Л.Т.(22), Г.Т.(25) и Д.Д.(21), по што попречувале
полициски службеници во извршување службени дејствија.

СВР Куманово поднесе кривична пријава против Б.И.(21) од Куманово поради постоење
основи на сомнение за сторено кривично дело „вршење јавен превоз без поседување
лиценца“. На 17.11.2022 на граничен премин Табановце, полициски службеници го
затекнале пријавениот како со патничко возило „фолксваген туран“ врши јавен превоз
на патници во патниот собракај без да поседува лиценца за јавен превоз издадена од
надлежен орган - Министерство за транспорт и врски.

СВР Охрид поднесе кривична пријава против Ф.Ќ.(74) од село Делогожда поради
постоење основи на сомнение за сторено кривично дело „бесправно градење“. На
05.10.2022, бил извршен инспекциски надзор од овластен градежен инспектор при
Одделение за инспекциски надзор од Општина Охрид, при што било констатирано дека
пријавениот бесправно гради објект, без да поседува одобрение за градба издадено од
надлежен орган.

Извадок на дел дневните настани 16.12.2022

